
Unha volta ás orixes
O músico coruñés Nani García regresa ao jazz co seu disco 'Renaissance'

Noelia Díaz| A Coruña O pianista e
compositor Nani García, que colleita dende hai
anos premios polas súas bandas sonoras en
filmes e series, decidiu voltar ás súas orixes, o
jazz, a través dun trío formado xunto ao batería
Miguel Cabana e o contrabaixo Simón García,
que xa tivera sona hai máis de vinte anos. Con
esta formación acaba de gravar Renaissance -
o autor alude á metáfora do seu renacemento
personal, unha "reinvención como músico"-, un
disco que amosará ao público coruñés o
vindeiro sábado, día 16, nun concerto no
Teatro Rosalía ás 20.30 horas. 

"Levaba moito tempo adicándome só á
composición e viñéronme as ganas de voltar
ao jazz de forma definitiva, non só cun par de
concertos, senón cun proxecto formal. Este trío
xa tivo éxito nos anos oitenta e noventa, pero non graváramos nada, así que decidimos que era o
momento", apunta Nani García. 

O autor, fundador da banda Clunia -pioneira nos anos oitenta e un dos piares básicos do
desenvolvemento do jazz na Coruña-, mantén desde hai moitos anos unha polifacética
produción, algo que, segundo di, tamén o fortalece como músico: "Gústame poder diversificar e
ter unha traxectoria multidisciplinar, ademais, do jazz non se pode vivir hoxe en día, así que
elaborar música para producións audiovisuais tamén é algo alimenticio para min", relata Nani
García, compositor das bandas sonoras de De Profundis e Arrugas e colaborador de intérpretes
como Pablo Milanés, Joao Afonso, Dulce Pontes o Amancio Prada. 

Xunto a Nani García, dous experimentados músicos, Miguel Cabana e Simón García, cos que o
artista coruñés quixo facer, "non un traballo de jazz, senón unha proposta artística, unha
reinvención, cunha estética determinada e unha maneira de facer as cousas". O trío de Nani
García, ofrecerá un só concerto antes do verán, o do Rosalía, e comezará o curso cunha amplia
xira na que tentarán estar en tódolos festivais especializados. 

O Teatro Rosalía será o escenario para que Nani García se reatope co jazz en directo e o público
da súa cidade -algo que, di, lle fai "moita ilusión"-. As entradas para o concerto de Nani García
Trío xa están á venda nos canais habituais, con prezos que oscilan entre os 6 e os 13 euros.

Realice un comentario
Nota del editor
A partir de ahora si te registras como usuario tendrás nuevas ventajas: podrás responder a los comentarios hechos por
otros usuarios, tendrás más espacio para poder expresarte, tu comentario será más visible y además podrás
compartirlo en redes sociales. Esperamos que, con tu participación, este cambio contribuya a fortalecer nuestra
comunidad de usuarios y lectores, consolidando las conversaciones que giran en torno a nuestras noticias.

Muertos vivientes y tropas imperiales
La cuarta edición del Festival de Cine de Sci-Fi y
Fantástico, Freakemacine, rendirá homenaje a
figuras del cine español de terror de los años 70,
como Jess Franco y Lina Romay

Los humoristas Raúl Cimas e Iñaki Urrutia
actuarán en el Teatro Rosalía

El centro cívico de Os Mallos acogerá
cursos gratuitos de alfabetización

Amnesia Ibiza Festival llega a Expocoruña
el 15 de septiembre
El festival de música electrónica reúne en la ciudad a
artistas como Luciano, Loco Dice, Laurent Garnier,
Surgeon, Óscar Mulero, Alexander Kowalski y Paco
Osuna

Tanxedoira celebrará su Festival de
Navidad el próximo día 17

Nani García, compositor musical. Carlos Pardellas

